
Sumangga kita sami tansah ningkataken saha nambahi syukur dumateng
Allah subhanahu wata'ala ingkang sampun maringi pinten-pinten
kenikmatan sahingga kita sedaya saget rawuh makempal wonten ing
baitullah siang punika.

Shalawat lan salam katunjuk katur dumateng junjungan kita Rasulullah
Muhammad shallallahu ‘alaihi wasallam, sumrambah dhateng
kaluwarganipun, para sahabat, ugi para penderekipun dumugi dinten
kiamat. Amin

Mangga tansah ningkataken iman lan takwa dumateng Allah, inggih
punika kanthi nindakaken dhawuh-dhawuhipun Allah lan nilar saha
nebihi sedaya awisanipun Allah subhanahu wataala. Kanthi mekaten, kita
insyaallah badhe pikantuk kabegjan wiwit dunya dumugining akherat
samangke. Amin.

Allah Ta'ala paring pangandikan,

“He para wong Mukmin kabeh, sira padha wedia ing Allah kalawan sajatining
wedi, lan sira aja padha mati, kajaba mati Islam.”(QS. Ali Imran: 102)

Jenis Menungsa Wonten Panggesangan Donya

Jamaah shalat Jumat ingkang dipun rahmati Allah

Menungsa wonten panggesangan donya sak menika wonten kaleh renine,
kados dene ingkang dipun kabaraken al-Quran,

“Hiya PanjenengaNe Allah kang wus anitahake sira kabeh, sawenehira ana

kang kafir, lan sawenehira maneh ana kang Mu’min. allah iku Maha Nupiksa
marang barang kang padha sira tindakake.” (QS. At-Taghabun: 2)

Setunggal: Kelompok kang ndherek marang Allah lan UtusaNe

Menika kelompok kang tansah manut lan tunduk dhumateng sedaya titah
lan dhawuh saking Allah lan Rasul, sahingga kelompok menika mangkeh

badhe diparingi keslametan sae wonten ing alam donyane utawi akherat
samangkeh.

Allah subhanahu wata'ala dhawuh,

“Lan sapa kang ndherek marang Allah lan UtusaNe, temen dheweke oleh
kabegjan kang agung!” (QS. Al-Ahzab: 71)

Kalih: Kelompok kang Durhaka marang Allah lan Rasul

Menika kelompok kang gawene tumindak ala lan nglewati wates aturan
syariat Islam, tansah nuruti hawa nafsune sahingga gesange tansah
peteng lan tebih saka pituduh kang sae. Al-Quran nggambaraken tiyang
menika dhuweni sesembahasan sak liyane Allah yaiku hawa nafsu.

“Mula Muhammad apa sira wus tau sumurup wong kang mangeran ing hawa
nafsune, lan dheweke disasarake dening Allah, ing mangka dheweke iku
sajatine mengerti sasare mau. Lan Panjenengane wus ngunci pengrungu lan
atine, lan ndadekake tutup ana ing paningale. Sapa ta kang bisa nuduhake

dheweke yen dudu Allah? lha apa sira ora manut pitutur?” (QS. Al-Jatsiyah:
23)

5 Bebayan Tumindak Dosa lan Maksiat

Dosa lan maksiat menika hanggadhahi mudarat utawi nimpakaken

rugi marang manah utamane kayadene racun nalika mlebu ing badan.
Madharat jalaran dosa lan maksiat menika wonten tingkatane kadospundi
gedhene dosa kang dilakoni. Wonten ing mriki khatib pingin medharaken
pinten-pinten bebayan perkawis menika supados kita tansah waspada lan
mawas diri.

Nomer Setunggal: Dosa lan maksiat ngalangi ilmu

Ilmu menika paribasane cahya kang Allah lebetke wonten manah tiyang
iman, dene maksiat menika kang bisa mejahi manah tiyang iman.

Kados nasehat Imam Syafi’i nalika piyambake ngadu masalah kang
diadepi babagan perkara kang ngalang-alangi ilmu.

“Aku kandha marang guruku Imam Waki’ (Quru Imam asy-Syafii) perkara
angele ngapalake ilmu, banjur piyambakipun paring nasehat supados awakku
ninggalake dosa, jalaran ilmu kui cahyane Allah. Lan sak temene cahyane

Allah ora bakal diwenehake marang ahli maksiat.” (At-Tahshil min al-
Mahshul, Sirajuddin al-Armawi, 1/104)

Nomer Kalih: Dosa lan maksiat ngalangi rejeki

Takwa dhumateng Allah menika sebab lancare rejeki dene maksiat
marang Allah menika kasakbalene yaiku saget nyeretake rejeki.

Rasulullah shallallahu ‘alaihi wasallam paring sabda,

Saktemene setunggaling tiyang kang pikantuk rejeki jalaran saka dosa kang

ditindakake. (HR. Ahmad)

Nomer Tiga: Dosa lan maksiat agawe petenge ati

Tiyang menika saget nuntasaken masalah dipun sebabaken antawise

merga resik ing manah sahingga akal pikiran tumut jernih. Anangeng

maksiat menika saget nyebabake ati peteng sahingga mboten gadhah
akal kang jernih.

Wonten kitab Al-Wabil Ash-Shayyib halaman 30, Ibnu Qayyim al-Jauziyah
nukil nasehatipun sahabat Ibnu Abbas radhiyallahu anhuma,

“Saktemene kebejikan bisa mancarake cahya saka wajah, pepadhang ana ing
ati lan tenaga kanggo badan, tresna saka sedaya makhluk.”

“Lan kasakwangsule, bilih maksiat bisa mancarake petenge wajah, sempite ati
lan ringkihe badan sarta kurange rejeki, jahate sedaya makhluk.”

Nomer Sekawan: Dosa lan maksiat pambuka dosa liane

Saktemene dosa lan maksiat saget nglahirake tindak maksiat sanese,
sahingga tiyang kalawau rekaos menawa pingin mungkasi saka tumindak
maksiate.

Setunggale ulama salaf paring nasehat: “Saktemene ing antawise ukuman
saka tumindak dosa yaiku bisa nglakoni dosa liane. Lan ing antawise balesan
saka tumindak becik yaiku bisa nglakoni kebecikan liane.”

Nomer Gangsal: Dosa lan maksiat nggawa marang kahanan ina
Saktemene akibat saka tumindak dosa nggih menika marisake kahanan

ina, merga kamulyan kang sejatine inggih menika wonten ing dalem taat
marang Allah.

“Sapa kang sumeja golek kamulyan, kamulyan iku kabeh kagunganing Allah
piyambak...” (QS. Fathir: 10)

Jamaah shalat Jumat ingkang dipun rahmati Allah

Mekaten materi khutbah Jumat babagan bebayaning dosa lan maksiat
ingkang saget kawula aturaken, mugi saget dados pitutur kang
manfaat lan nasehat kang minulya kagem khatib pribadi lan jamaah
samudayanipun.

